
Cart Co' Mque' Pab Ye's Loo
Meén Co' Ngo Ban Le'n Ciuda
Colos

Pab ngue que’ ye's loo mén co' ngola's loo con
che'njJesucristno loo Jesucrist, mén co'mqueltaaloo
con che'n Diox, mén co'ngo ban ciuda Colos.

1 Daa, Pab, nac thib mbi' co' ndxe' di's che'n
Jesucrist xal gunee lezo' Diox. Jesucrist mtel'
daa. Ryop nu' Timote co' nac hues na' por con
che'n Jesucrist 2 ngue nii Diox loo gu' co' nzo ban
ciuda Colos. Men huesen por con che'n Jesucrist,
gu' ngro xa' loo con che'n xab izlyo' no ngoc gu'
men che'npe' Diox. Mbli neeque' gu' gu' 1oo con
che'n Crist, ne. Ndlyazen le' Diox xud na' no Tad
Jesucristna'tolo anglile' gu'nagal yolezo'loo Diox
no cue ban gu' rye nda gu' no rye ndye'th gu' lath
Xtaa gu'.

Di's ndxé' nda’' cuent xa mod ngurez Pab Diox
con che’n meén co' ngola's loo Crist, mén co' ngo ban
ciuda Colos.

3 Nu' mbez Diox quix Diox loo Diox co' nac xud
Tad Jesucristna' ryete vez co'se' mbez nu' Diox con
che'n gu'. 4 Nu' mbinle' le' gu' ndxela's loo Crist
Jesus. Mbinle' nu' le' gu' nque' lezo' fiee gu' ryete
men co' ngro xa' loo con che'n xab izlyo' co' ngoc
che'npe' Diox. 3 Tolo mbez nu' Diox quix Diox loo
Diox por ryethe con' co' nac co' nzi quee lezo' gu'
loo con gac che'npe' gu' yiloa co' ngue gosua' Diox

loo bé' par gaca che'n gu' yiloa. Con che'n con'a
nde teele' ndxon gu' no mté'th gu' por con che'n
di's ndac co' nac di's licpe' co' ndlu' xa mod lya'
men loo con' ryes. 6 Di's ndac co' ngo nu' yalban
loo gu', leque di's ndaca ndoo yath no ndoo yen
loo mén dib athu loo izlyo'. Ncab con che'n di's
ndacloo menle' huax ménngoo loo con che'n Diox
por con che'n Crist xal thib cosech ndac co' nthop
meén. Tataa mod, ne, ndxaca loo gu' con che'n di's
ndac axta huiz co' mbin gu'i no gunee gu', licque',
ndli Diox anggac con' ndac loo mén. 7 Cén che'n
con' ndxe' mblu' Epafr loo gu'. Epafr anze'f lezon
ngudloon. Epafr thidte ndli zin' co' nac con che'n

di's ndac co' ndlu' con che'n Crist con nu'. Altant
ndyoo Epafr loo zin' che'n Crist par ndlu' Epafr

zin'xal thib moz ndac che'n gu'. 8 Epafr mda’ cuent
loo nu' x4 mod ngue lyath no Xpii Natu' gu' par
nque'lezo' gu' fiée gu' Xtaa gu' par ndxe', ne.

9 Por cona, axta huiz co'se' mbin nu' nabe'ste
nziri' gu' loo c6n che'n Diox no axta huiz nalze
imbedte nu' no indxathla'ste nu' mbez nu' Diox
por con che'n gu'. Na'b nu' loo Diox le' gu' fiee no
ta' gu' cuent ryethe con' co' nee lezo' Diox. Na'b nu'
loo Diox le' Xpii Natu' lyath no gu' par gac gu' no
ten' gu' no ta' gu' cuent xa nac xtuuz che'n Diox.
10Mbez nu' Diox le' gu' que tee ban xalque' ndxaal
que tee ban men co' nac che'n Tad Crist par que tee
li gu' co' yoo lezo' Crist par caba loo gu' tolo lu' gu'
ryete con' ndacloo xtaa gu'no par tolo té'th gu' mas
c6n che'n Diox no xd nac Diox. 11Na'b nu' loo Diox
le’' gu' xec yee por con che'nrye loothe con' co' nzo
la's nii Diox no co' nzo la's ya' Diox xal nac ryethe
con' roo con' Xén co' nzo la's nii Diox no la's ya'

Diox. Mbez nu'Dioxle' gu' cha'la's no xo'f nde' xo'f
ndla'lezo' gu'lath xtau'a. 12Guuz gu': Diox quix U',
Diox, loo Diox xud na' tac Diox mblique' ndxap na'
con'la'sniina'nola's ya'na' par yan' nona' no gac
che'npe'na’' con' co' caaya' na' con men co' ngro xa'
loo con che'n xab izlyo' no co' ngoc che'npe' Diox,
co' nee di's, 13 Diox mteld' na' loo ryethe con' co'
nzo la'snii Mebizya nola's ya' Mebizya co' fiibe' loo
yal'cuau co' nac con che'n xab izlyo'. Ngoloa, mbli
Diox par fiibe' xgan' Diox co' nac lezo' Diox no co'
nac ngudloo Dioxloo na'. 14 Diox mtecue c6n che'n
xtol na'lad Crist co'se’ mxyo ren Crist loo cruz, co'
nee di's, tataa mod mton' Diox xtol na'.

Di's ndxé' nda’ cuent loo mén le’ Diox mtu' mtal
lezo’' Diox loo mén co'ndxela’s loo Tad Crist por con

che'n yalguth co’ mquée loo Tad Crist co'se’ mque'
meén Tad Crist loo cruz.

15 Diox co' yende mod yu' loo mén, Diox mbi'th
lu'loo loo men co'se’ mbi'th Crist Jesus, xgan' Diox,
loo izlyo' ndxe'. Crist nac yub Diox co' mbi'th

no nzole' Crist ndoore' cuec Diox alux con' co'
mtoxcua' Diox. 16 Diox mnibe' loo Crist toxcua
Crist alux con', sya, mtoxcua' Crist alux con' co'

nzo loo bé' no con' co' nziri' loo izlyo', que naca
con' co' ndxu', que naca con' co'indxu'de, que naca
angl co' fiibe', que naca taamas angl co' ndxap con'
la's nii angl no la's ya' angl, que naca chol xpii
co' ndxap con' roo no con' Xén la's nii xpii no la's
ya' xpil. Alux con'a mtoxcua' Crist. Crist ngue
tén con'a no ngue xen' Crist Jesus con'a. Ngocsua'
alux con'a parli zin' Crist. 17 Nzoque' Crist ndoore'
ngureri' chol con'. Crist ngue tén alux con' co'
nziri' par ne'tyon'te no par ne'lith node con'a.



COLOSENSES 1:18 iv COLOSENSES 1:23

18 Mas de cona, Crist fiibe' loo mén co' ndxela's,
men co' nqueltaa loo con che'n Diox por con che'n
Cristxalque' fiibe' yéc ménloo men. Tataa nac Crist
tac ndoore' nzole' Crist loo alux con'. Crist ngoc
nerleque’ men co' ngro xban lath men nguth, ne.
Ngoc con' ndxé' par gaca le' thidte Crist tyoo ner
no tyoo naa no fiibe' Crist loo alux con'. 19 Cona,
mbli Diox loo Crist tac Diox mblya's ngoc Crist
thib xooque' xalque' Diox no ngoc Crist lalque’
con Diox. Anze'f ngoo lezo' Diox mbyan'que’ Crist
lugar che'n Diox loo alux con' co' mteyas mteyal
Diox, co' nee di's, loo ryethe con'. 20 Ngoo lezo'
Diox, por con che'n Jesucrist, yu' yal ryete con'
loo Diox tedib vez. Ngue li Diox le' mén nagal yo
lezo' loo Diox no cue ban mén rye nda mén no
rye ndye'th mén loo xtda mén por con che'n renpe’
Crist co' mxyo loo cruz. Tataa ngoca loo Crist par
yu' yal ryete con' loo Diox, que naca con' co' nziri'
loo izlyo', que naca con' co' nzo loo bé'.

21P6la gu', ne, mque tee ban loo con che'n Crist
xal men tith. Ngoc gu' mén ngolo ngola's 1oo Diox
por con che'n con' ye'rsin' co' ngo le'n lezo' gu' por
mbli gu' chol con' ye'rsin'. Ale mas mda' gust lezo'
gu' mbli gu' chol con' ye'rsin'. Per nalle', mbli Diox
ngo nagal lezo' gu' loo yub Diox. 22 Mbli Crist con'
ndxe' co'se’' mque' men Crist 1oo cruz par mxactii
Crist no nguth Crist. Tataa mbli Crist par Iu' too
Crist gu' xal men co', licque', ngro xa'loo con che'n
xab izlyo' no ngoc gu' meén che'npe’ Diox. Ngoc gu'
men co' yende ché mén quexu' loo Diox. 23 Gac
con' ndxe' loo gu' chele' gu', licque', toloque' cue
née loo co' ndxela's gu', no chele' gu' ne'gacte chop
loo chop la's no ne'yitacte lezo' gu'loo co' nzi quee

lezo' gu' con che'n di's ndac co' ndlu' x4 mod lya'
men loo con' ryes co' mbinle' gu'. Con che'n di's
ndac ndxe' nac co' ndxath no co' ndxen rye ned
co'nac dib athuloo izlyo'. Daa, Pab, ngue lyath no
men co' ngo yalban con che'n di's ndac loo men.

Di's ndxe' nda' cuent loo mén le' Pab mxo'f zin'
con che'ndi's ndac paryalu' Pab noyate'th Pab di's
ndac loo alux men che'n chol nacion.

24 Per nalle', ale ndxe'leque’, ndyac lezon ndxac
yaltii loon por con che'n gu'. Tac xalque' ndxac
yaltii ndxeé' loon, con'a nee di's tolo ngue taan
ryete yaltli xal ngoca loo Crist laden co' be' ndxac
faltloo con' co' ndyac no tii daa Crist por con che'n
men co' ndxela's 100 con che'n Diox por con che'n
Crist, meén co' nqueltaa loo con che'n Diox, co' nee
di's, men co' thidte nac loo Crist xal ladpe' Crist.
25 Ngue tan cuent loo gu', daa nac thib mbi' co'
nxo'f zin' zin' ndxé' loo gu', gu' co' nqueltaa loo
con che'n Diox. Diox mdoo daa no mtan' Diox di's
ndxe'loon par xo'f zin'en zin' par gac con' ndac loo
gu' no par lu'en loo mén no tethen loo meén ryethe

con' co' nac co6n che'n di's ndac loo mén. 26 Ndalen
par lu'en no go xo'fen con che'n Diox co' ngo casloo

axtapodlle'aco'nacryelin'co'nde teele'ndri'th. Per
ndxe'leque’, nalle' ngue li Diox par ngue ryo xo'f
conche'ndi'sndac ndxeé'loo xnaaloo mén co'ngro
xa'loo con che'n xab izlyo', men co' ngoc che'npe'
Diox. 27Pues loo mén co' inacte mén nacion Israel,
mblya's Diox Iu' Diox ryethe con' co' nac con che'n
con'roo con' xén co' nac con che'ndi'sndac co' ngo
casloo pola. Cona nee di's, nac Crist co' naban le'n
Xpii gu'. Por con che'n Crist nzi quee lezo' na' con

che'n con' co' gacloo na' yiloa co' gac con' roo con'
Xén co'li Dioxloona'.

28 Con che'n Crist ngo nu' yalban. Nco'x nu' loo
rye men co' ndyal ndxon con che'n Crist, ne. Con

che n Crist ndlu' nu' loo meén xal mbh Diox ndxac
nu' par ten’ men con che’n Diox co' huenleque'.

Tataa ndli nu' par huen huen té'th men, no nali
no nambii té'th meéen con che'n Crist par thidte gé\c
men loo cén che'n Crist. 29 Par gaca tataa loo gu',

tolo nxo'fzin'en zin' ndxe' con che'n di's ndac. Con
dib fuerz chenen nxo'f zin'en zin' ndxe' Xalque

ndlyath no Crist daa axta plothe xal nac con' roo
con' xen co' nzo la's nii Crist no la's ya' Crist.

2

1 Ndlyazen le' gu' ta' cuent no non gu' susque'
mxo'fzin'ennondydon no mbrezen Diox con che'n
gu' no con che'n men yéez Laodice no con che'n
men co' tarte libe' ayéc axan' daa. 2 Ndlyazen gac
loo meén co' tarte libe' ayéc axan' daa le' ména ye'th
lezo' 1oo con che'n Crist. Lyazen gaca loo gu' tolo
té'th gu' par que' lezo' gu' fiee gu' thib xtaa gu'
no tedib xtaa gu'. No ndlyazen tolo té'th gu' con
che'n Diox par huen huen gon gu' c6n che'n Diox
no tataa mod gap gu' yalxla's loo Diox axta pldthe.
Chele'gu'tataali, Dioxli par ta' gu' cuent con che'n
con' co' ngo casloo loo Diox ndoore', co' nee di's,
nac c6n che'n Crist. 3 Loo Crist nzo casloo rye
loothe yalndxac roo yalndxac xén che'npe' Diox.
Ndxon Crist ryethe con' no nda' Crist cuent con
che'n ryethe con'. 4 Ngue niin con' ndxe' loo gu'
par yende cho meén li par yila's gu' di's co' nac di's
gutye'. S Mastale' ndyac gu' yende daa loo gu', per

ndyaquen nzon loo gu' xalque' nac xtuuz daa co'
ndryo' le'n lezon. No axta gust nda' lezon fiéen
gu'le' gu' nziri' li néeque' gu'loo con che'n Crist no
thidte ndxac xtuuz gu' no lezo' gu' loo yalxla's co'
ndxap gu'loo Crist.

6 Por cona, texal mbin gu' no mté'th gu' no
ngola's gu'le’ Crist Jesus nac xa' co' fiibe'loo ryethe
con', tataaque' tolo fque tee ban gu' loo Crist.
7Thidtene blinee gu' gu'loo con che'n Crist par que
teebanndacgu'loo conche'n Crist, co'needi's, nac
xal thib yaa co' ne'huinte tac na's ndlyaa lox yaaa
loo y0o. Gure nee gu' gu' par thidteneque' cue née
gu' 1oo con che'n Crist Jesus xalque' nac mod co'
mté'th gu'. Lomisque' ne, tolo guuz gu' loo Diox:
Diox quix U', Diox. Tataaque' ndxaal li gu'.

[

Di's ndxeé' nda’' cuent xa nac yalnaban cub co
ndxac loo meén co'se’ ndxela's mén loo Tad Crist.

8 jAnderhuen gu'! Ne'ta'de gu' lugar loo chol meén
quedii ména gu'. Ména mbez ndxdc mena per pa
gacmena. Tac con' co' ndxac ménanac leque xtuuz
co' ndli ména Xtuuz co' nac thib con' co' yende con
ntac. Cona, be' ndyoo nque mena Xis costumbr co'
ngue no mena. Ndli mena Xtuuz toloque' li ména
con che'n xab izlyo' ndxé'. Per prob meéna, yende
cOn nanee meéna cOn che'n Crist.

9 Tac thib xo00 xalque' fiaa Diox fiaa Crist no
xalque' nac Diox nac Crist. 10 No nalle' ryethe
con' co' nac con che'n Diox ndxap gu' tac thidte
nqueltaa gu' loo cén che'n Crist. Crist fiibe' loo
ryete con' co' nde'f di's fiibe' no loo ryethe xpii co'
ndxap con'la's nii no la's ya'. 11 Lomisque' ne, por

thidte ngoc gu' loo con che'n Crist, ngoc circun-
cidar gu'. Per ne'ngacte circuncision co' ngoc loo
gu' xal ndxac circuncidar xlan' men. Ndxe'leque’,
circuncision co' ngoc loo gu' nac ngulaa yéc gu' no
ngulaa lezo' gu' par mblya' gu' loo xtol gu' co' nac
alux xab izlyo' co' nduhua nee lezo' gu' mbli gu'
ndoore'yila's gu'loo cén che'n Crist. 12 Co'se' ngoc
bautizar gu', co' nee di's, ngola's gu'loo Crist, hora
loo con che'n xquin gu' ngoc gu' xal mén co' mbua's
no Cristlenye'rlyo'. Hor co'se' ngoc bautizar gu'a,
hora Diox mbli ngop gu' yalnaban cub xal men co’
ngro xban no Crist. Ngoc con' ndxe' loo gu' tac
gu' ngola's le' Diox ndxap con' roo con' xén la's nii
Dioxnola'sya' Diox axtaque' mblo xban Diox Crist
lath meén nguth. 13 Gu' ngoc xal mén nguth loo c6n
che'n Diox pdla tac mcua'n gu' xquin gu' tiempa
no tarte gac circuncidar gu' pdla. Per nalle' Diox
mbli le' gu' ndxap leque yalnaban cub co' ndxap
Crist. No lomisque' tiemp, mton' Diox ryete xtol
gu'. 14 Licpe' ba'i, Diox mton'le' ryete di's co' ndub
looley co' mnibe' Moisés co' ngoc di's co' mzib quii
na' xalque' mnibe' ley loo na'. Tac leya mblu' loo
na' ndli na' con' ye'rsin'. Sate mas nquexu' leya
loo na' tac ne'gacte na' li na' xal fiibe' ley loo na'.
Cona, Diox mteche na' loo co' mnibe' ley loo na'
co'se' mque' men Crist loo cruz. Con'a mbli Diox
par ne'tolode li na' cas loo ley co' mxo'f Moisés loo
na'. 15 Co'se' nguth Crist loo cruz, tataa mod mbli
Crist gan loo chol meexu' no loo chol xpii ye'rsin’
co' fiibe' loo izlyo' ndxe' co' ngop con' roo no con'
Xén la's nii no la's ya'. No loo xnaa mbli Crist par
mde's ya' no mde's nii rye xpii ye'rsin' co' mnibe'
Crist loo. Mbli Crist le' rye xpii no meexu' mdoo

ner loo Crist xal co'se’ mdyub do' ya' pres, ya pres
lezi'f.

Tré' ndlu' ndxaal té'th na’ con che'n Crist no con
che'n con' co'nac con che'n bé'.

16 Por cona, chele' chol mén nzo co' lya's quexu'
gu' loo con che'n xit gu' no lua' gu', no con che'n
chol huiz Ini co' mbez men yende mod que' mén
zin' no mbez meén ndxaal quenap men mén huiza,
no con che'n mbe' co'se' ndryo' quée mbe' no con
che'n huiz sabd, ne'lide gu' cas loo rye con'a. Ne'
ne' gon gu' di's co' mbez mén con che'n rye con'a.
17 Per con che'n ryete con' co' nda' tre' cuent co'
ngoc con' mbli mena pola, ryete con'a ngoc thib
con' anxle' xal thib Xin no xnaa co' yende con ntac.
Per cOn che'n mbi' co' nde nquea, co' nee di's, con
che'n Crist nac con' licpe'. 18 Ne'la'de gu' par teche
men con' co' mbli gu' gan mté'th gu' con che'n Diox.
Meéna asendli par ndxac ména mén nado'. Ména
ale mas ndli ndyub xib men loo angl, ne. Ale
mbez ména nquin li mén xtiuz con che'n con' co'
indxu'de loo mén no loo con' co' yende mod hui'

men loo. Ale ndoote con' ndli ména. Asendli mén
ndye's men axta plothe por xtuuz co' ndli ména co'

ndyub yo'f lezo' mén co' nac con che'n xab izlyo'.
19 Ména inacte meén co' thidte nqueltaa loo Crist

ne' ne' loo con che'n Crist. Crist fiibe' loo mén co'
ndxela's, mén co' nqueltaa loo con che'n Diox, xal

fibe' yéc mén loo meén. Tataa ndli Cristloo na' par
ryoo xyen na' loo con che'n Crist xal fiibe' Diox no
xal ndlya's Crist. Tataa ndxaca xal ndxaca loo lad
men le' thib thib part che'n lad men nque’ zin' par
ryoo xyeén lada xal ndxaala.

20 Fte' lezo' gu' le' gu' nguth nole' Crist, co' nee
di's, ngro xa' gu' loo ryete con' co' nac che'n xab
izlyo' no ngoc gu' che'npe' Diox xal thib mén co'
nguth co' indyodode con che'n xal mque tee ban
menandoore' co' nac mod co' alithe ndryo' ndlyen'
lezo' mén par li mén. No ¢nalle', 8'? ¢Chonon be'
nzitee ban gu'loo con che'n xab izlyo' xal mén co’
ndyoo nque loo costumbr co' nac con che'n xab
izlyo', sya? 21 Angab na'i, xal ndli gu' no mbez gu":
Ne'gaaltel con'ba'. Ne'huadel con' ba'. Ne' ne' tyenl
con'ba' conya'l. 22Ryete con' co' ngue li gu' ba' nac
mod co' lyux xal ndlyux con' co' ndli men zin'. No
ryete mod co' ndxap gu'ba' alithe nac costumbr no
mod che'n mén co' alithe nzi ban loo izlyo' ndxé'.
23 Licpe' ba'i, ména ndli cuent anze'f ndxdc meéna
tac ndli ména ryete con'a. Nibe' yée ména loo meén
li mén xalque' nac xley' men par gue's nii men no
gue's ya' mén loo chol con'. Nibe' yée ména gac
meén men nado'. Per, ale ndxe'leque’, con' co' ndlu'
mena no mod co' ndlu' ména loo mén yalguyith
naca no yalgutye' naca. Ale ntetiixl' ména leque
lad ména par ndlu' mena le' ména nac meénley'. Per
yende cOn li con' ndli prob meéna par teche ména
mod ye'rsin' co' ndli ndyub yo'flezo' meéna loo con
che'n xab izlyo' ndxe' par ndli mena con' ye'rsin'.

3

1 Per nalle' ngue niin loo gu': Chele' gu', licque',
ngue no yalnaban cub xal mén co' ngro xban
noque' Crist, fté'th gu' no bli gu' ryete con' co' nac
che'npe' bé' co'te’ ndub Crist cuat Diox le'n bé'
loo bé'. 2Bli gu' xtuuz co6n che'n con' co' nac con

che'npe' bé', ne. Ne'lide gu' xtuuz loo co' nac con
che'n xab izlyo' no con che'n yalgon' che'n izlyo'.
3 Tac loo con che'n xab izlyo' nac gu' xal mén co'
nguthle' loo con'a. Yalnaban cub co' ndxap gu/,
Crist ngue quenapa loo Diox. 4 Crist mda' lugar no
mbli Crist le' gu' yoo ban no Diox thidtene yiloa.
Co'se' yu' loo Crist loo men tedib vez, sya, loo gu',
ne, gac con' guryath no con' guryén co' gacloo Crist
co'se' yu'loo gu'loo bé' con Crist.

Pab ngue ta’ cuent xd nac yalnaban meén, meén co’
tarte yila's loo Crist, no xal nac yalnaban meén, meén
co'ndxela’s loo Crist.

5> Cona, ngue niin loo gu': Ryete con' co' ndyub
yo'f lezo' gu' co' nac con che'n xab izlyo', ya
ne'tolode li gu'i. Ndxe'leque', goc gu' xal men
nguth loo ryete con'a. Ryete con'a nee di's:
Ne'cua'nte gu'xin'huan gu'. Ne'lide gu' con' co'nac
con' xin no con' cap. Ne' ne' tyub yo'flezo' gu' loo
chol con' ye'rsin’' co' ngro' mblyen' lezo' gu' mbli
gu' pola. Ne' ne' queli'th gu' con nac che'n hues
Xtaa gu' tac men co' nqueli'th con nac che'n hues
Xtda meén, lalque’' nac mena con men co' ndyub xib
no co' nsal' ya' loo mdo' no loo gunab. 6 Le' sya,
con che'n ryethe con' ndli mena ncab huax con'
ye'rsin' oo mén. Por con' ndli ména, ndxecloo
Diox fiee Diox ryete ména tac indyubdi'ste ména
loo Diox. 7 Ryethe con' ndxe' mque tee ban li gu'
ndoore' yila's gu' loo con che'n Crist no loo Crist.
8 Per nalle', mas huen bla' gu' rye con' co' niin loo
gu' ndxe' thib lad: Con' co' ndli ndxecloo meén no
ndxoo Xyan lezo' mén; mod co' ndxap men co'se’
asendli mén par ndli mén ryete con' ye'rsin'; mod

co' ndxap meén co' fiii yée fiii tli Xtaa mén no co’
nquedée mén Xtda mén; no mod co' ndxap meén co'
ndyoodi's chol di's xin no di's cap. 9 Ne'tye'de gu'
loonecthibxtaagu'. Tac gu'mbla'ya'le' ryethe mod
ye'rsin' co' nac con che'n xab izlyo' co' mque tee
ban mbli gu' p6la. Por cona, niinloo gu': Ne'tolode
que tee ban li gu' ryete con' ye'rsin'a. 10 Nalle'
mse'le’ gu' mod co' ngop gu' pdéla. Nac gu' men
co' nque tee ban loo tedib mod cub co' ndxap gu'
nalle'. Mod co' ndxap gu' nalle' thidte nac xal nac
mod co' ndlya's Diox gap gu' no que tee ban gu' par
tataa mod mds ta' gu' cuent cén che'n Diox. 11 Loo
yalnaban cub co' nac con che'n Crist, yende cho
men gab loo xtda mén: Daa nac mén nacion Grieg
0 daa nac mén nacion Israel. Ne' ne' gab mén: Daa
ngoc circuncidar o daa ne'ngacte circuncidar. Ne'
ne' gab men loo xtaa mén: Daa nac meén tée o daa
nac men tith. Ne' ne' gab meén: Daa nac moz yée o
daa nac mén co' yende cho cuee ca'. Ndxe'leque',
loo Diox ante con che'n Cristnac co' ntac. Alux con'
nac che'npe' Crist, no loo ryethe con' fiibe' Crist,
par li zin' Crist alux con' nalle'.

12Gu'nacmen co' Diox mcui. Ngroxa'gu'loo con
che'n xab izlyo' no ngoc gu' che'npe’' Diox. Nque'
lezo' Diox fiee Diox gu'. Por cona, fque tee banli gu'
loo co' ngue niin loo gu' ndxé', co' nee di's, goc gu'
men co' ndlyat lezo' fiee hues xtaa. GOc gu' mén co’
ndli con' ndac loo hues xtaa. Goc gu' mén nado' co'
ngue's nii ngue's ya' loo chol hues xtaa gu'. Goc gu'
men co' ndxap mod loo hues xtaa. GOc gu' mén co'
ncha'la's fiee hues xtaa. 13Fxec yée gu'loo thib hues
xtaa gu' no loo tedib hues xtaa gu'. Fteri'th ftecan'
gu' xtol che'n thib hues xtaa gu' no tedib hues xtaa

gu' chele' hues xtaa gu' nco fiee loo gu' con che'n
co' ndxac loo hues xtaa gu'. Xalque' mton' Crist
xtol gu', tataague' fteri'th ftecan' gu' xtol thib hues
xtada gu' no xtol tedib hues xtaa gu'. 14Mas de cona,
fque' lezo' gu' guneée gu' hues xtaa gu'. Tac chele'
gu' tataa li, le' sya, thidte gac gu' no thidte cue gu'
loo con che'n Crist par tyubdi's ndac gu' loo Crist.
15 Fcua'n gu' mod par cue ban gu' rye nda gu' no
ryendye'th gu' con hues xtaa gu' xal nee lezo' Diox.
Le' sya, lath xtau'a, teche texyath gu' xtuuz gu' par
thidte 1i gu' con' xal fiibe' DioXx, co' nee di's, gac gu'
xal thidte lad ménloo cén che'n Diox. Tac por con'a
mcui Diox gu'. No con'a nac co' gunee lezo' Diox
gacloo gu'. Guuz gu'loo Diox: Diox quix U', Diox,
lath mbez gu' Diox por ryethe con' co' ndxac loo
gu'.

16 Bli gu' xtluz cén che'n di's ndac che'n Crist
axtaque' huen huen té'th gu' no axtaque' huen
huen yaa'd con che'n di's ndac che'n Crist yéc gu'.
Bli gu' par ye'th lezo' thib xtaa gu' no tedib xtaa gu'
loo cdn che'n Diox. Blu' gu' loo thib xtaa gu' no loo
tedib xtaa gu' con che'n Crist. Blab gu' di's loo libr
che'n Salmos co' nac xti's Diox. Bil' ro gu' himn co’
naclabans co'nacdi'snatu'loo Diox. Ne'yathla'ste
gu' guuz gu' loo Diox: Diox quix U', Diox latha.
17Ryete con' ndli gu', que naca di's co' tyoodi's gu',
que naca zin' co' ndli gu', bli gu' ryethe con'a por
lee Tad Jesus loo Diox tac tataa nac co' fiibe' Tad
Jesus. Porlee Tad Jesus guuz gu' Diox quix U', Diox,
loo Diox xud na' co'se' mbez gu' Diox, ne.

Di's ndxé' nda’ cuent loo ryete mén co' ndxela’s
loo con che'n Diox por con che'n Jesucrist xa mod

ndxaal que tee ban ndac men lath xtda mena.

18 Méngot co' nac xin' sa'l, ftubdi's gu' loo xin'
sa'lbi'pe’ gu' tac tataaque' ndxaal li gu' xal mén co'
ndxela'spe' loo Crist. 19 Meénbi' co' nac xin' sa'l,
fque' lezo' gu' gunee gu' xin' sa'lgotpe’ gu'. No
ne'tyoo xa'de lezo' gu' con xin' sa'lgotpe’' gu' par
yitac lezo' gu' con xin' sa'lpe’ gu'. 20 Gu', ne, co'
nac xin' xud gu' no xin' xna' gu', ftubdi's gu' di's co'
mbez xud gu'noxna' gu'loo gu'. Tac con' ndxe'nac
co' ndxoo lezo' Tad Crist. 21 Gu' co' nac gundan yin'
gundan ted, ne'ta'de gu' xyan lezo' xin' gu', gu' co'
nac men co' angndxac nayi' par ne'tyoo xa'de lezo'
myen' gu' loo c6n che'n Tad Crist. 22 Gu' co' nac
moz, ftubdi's gu' loo patron gu' loo rye con' fiibe'
patrongu'loo gu'. Ne'lide gu'ixal ndli meén co' ngui'
ndxeé' no ngui' ba' par ne'yigaade ména loo patron
mena. Ndxe'leque', bli gu'i dib nzo yéc gu' no dib
nzo lezo' gu' xal men co', licque', ndxap mod loo
Diox. 23Chol zin' co' ndli gu', bli gu' zin' dib nzo yéc
gu'nodibnzolezo'tac gu'nacmenco',licque', ngue
lisirvloo Crist. Ne'lide gu' zin' xal ndli men sirv1loo
xtaamenlooizlyo'24tac gu' naneeque' no nonque'
gu'le'gu' caaya' yalndxax co'ta' Tad Cristloo gu' co'
naccon' co'yan'no gu'no co' gac che'npe’ gu'yiloa
tac gu', licque', ngue li sirv loo Tad Crist. 25 Chol
meén co' ndli con'ye'rsin’, ména caaya' yalndxax con
che'n con' ye'rsin' co' ndli mena. Diox indlide par
mads tyu' thib mén leque tedib men loo Diox.

4

1Le' gu' co' nac patron na, ndxaal gac gu' mén
nali no mén nambii loo moz gu'. Bli gu' thidte tyu'

chol moz gu'loo gu'. Fte'lezo' gu' le' gu', ne, ngue
no thib patron no Tad loo bé'.

2Thidteneque' gure rez gu' Diox. Nalas gure gu'
loo con che'n Diox por tyubdi's ndac gu' loo Diox.
Guuz gu' loo Diox: Diox quix U', Tad Diox, co'se’
mbez gu' Diox por ryethe con'. 3 Gurez gu' Diox
por nu', ne, le' Diox xal' ned xal' y¢' loo nu' par co
nu' yalban no tyoodi's nu' con che'n Crist co' ngo
casloo pola. Por con che'n Crist co' ngo casloo loo
men pola, por con'a ngue'en lezi'f ned nzon ndxe'
nalle'. 4Tolo gurez gu' Diox le' Diox lyath no daa
par lu'en loo mén con che'n Crist co' ngo casloo
ndoore' no tyoodizen xalque' ndxaala loo mén.

5 Fque tee ban ndac gu' loo men co' tarte yila's
loo Crist. Fcua'n gu' mod toodi's no gu' ména lath
be'nda'i mod loo meéna par fieene' ne'stolque’yila's
mena loo Crist. 6 Co'se' tyoodi's gu' con chol meén,
nabe'ste ftoodi's no gu' mena ante con di's co' nac
di's ndac par ta' gust lezo' mén xal ndyoodi's gu'.
Mas de cona, ndxaal té'th gu' co' huenleque' par
fiee gu'nota' gu' cuent xa mod cab gu'loo meéna con
che'n xal ndxela's gu'.

Di'sndxé'nda’ cuent le' Pab ngue nii Diox loo mén
ciuda Colos, meén co'ndxela’s loo con che'n Crist.
7Tiquic co' ndxac hues daa por cdn che'n Crist,
Tiquic co' anze'f nque' lezon co' indld'ya'de daa
no co' altantleque' ndyoo loo zin' che'n Tad Crist,
Tiquic ta' cuent loo gu' con che'n zin' co' ngue xo'f
zin'en par ned nzon ndxe'. & Por cona, ngue tel'en
Tiquic loo gu' par fiee Tiquicloo gu' xa nzo nu' ned
nzo nu' ndxe'. Tegan Tiquic lezo' gu'loo c6n che'n
nu', ne. 9 Co'se' yi'th Tiquic loo gu', tel'en Ones con

Tiquic loo gu'. Ryop myen' ndxac hues na' por con
che'n Crist. Mblinéelezo' myen'loo con che'n Crist
co'nque' lezon. Nac ryop myen' mén gulaazpe' gu',
ne, par nedre'. Ryete con' co' ndxacloonu' par ned
nzo nu' ndxeé' ryop myen' ta' cuentaloo gu' tre'.

10 Aristarc co' nzo non le'n lezi'f ngue nii Diox
loo gu'. Marc co' ndxac hues yen' Mbel' ngue nii
Diox loo gu', ne. Gu' nonle' no nda'que’ gu' cuent
xal mnibe'len loo gu' con che'n Marc. Chele' Marc
yi'th nee maa gu' par nedré', nabe'ste go no gu'
Marc, ndee gu'. 11 Chuch co' ne' tedib lee Just
ngue nii Diox loo gu', ne. Lath mén che'n nacion
Israel co' naban tre', ante ryop myen' ndxé' co'
nac Marc no Just, myen' ndxé' ngue lyath no daa
loo con che'n Diox par tolo fiibe'pe' Diox loo men.
Ante ryop myen' ndxe' ntegdnlezon loo zin' ndxeé'.
12 Epafr co' nac thib mbi' co' nac mén gulaaz gu',
co' nxo'f zin' ¢6n che'n Crist, ngue nii Diox loo
gu'. Epafr fia'bque' loo Diox por con che'n gu' par
thidtene cue gu' nali, no par cue nee gu' loo con
che'n Crist, no par gac gu' men nali no men nambii
loo Diox par li gu' ryete con' co' nee lezo' Diox li
gu'. 13 Tac daa nda cuent co' huenleque' le' Epafr
nguen tin' lezo' no anze'f ndyo6o Epafr con che'n
gu', no altantleque' ndoo Epafr loo zin' c6n che'n
gu', no con che'n mén co' ndxac hues na' por con
che'n Crist yeez Laodice, no c6n che'n men co'
ndxac hues na' por con che'n Crist yéez Hierapolis.
14 Luc co' nac doctor co' anze'f nque' lezon fieen
ngue nii Diox loo gu'. Dem, ne, ngue nii Diox loo
gu'.

15 Gunii gu' Diox 1oo mén co' ndxac hues na' por

con che'n Crist le'n yéez Laodice. Gunil gu' Diox

loo Nimf no loo mén co' ndxela's loo Crist no loo
con che'n Crist, men co' nac men co' nqueltaa liz

Nimf. 16 Co'se’' yilo lab gu' cart ndxe', ftel' gu' cart
ndxe' loo mén co' nqueltaa loo con che'n Diox le'n
yeez Laodice par lab mena cart ndxe' tya, ne. Cart
co'mtel'en loo mén co' nqueltaaloo con che'n Diox
le'n yeez Laodice, co'se’ yilo lab meén yéez Laodice
cart co'mtel'enloomeéna,fia'b gu' carta parlab gu'i,
ne. 17 Guuz gu' loo Arquip: Hui', Arquip, thidtene
blo yéc bli zin' c6n che'n Diox co' mxo'f zin' Tad
Crist lool par lila.

18 Nalle', yub daa co' nac Pab mque' cart ndxe'
loo gu' par ngue niin Diox loo gu'. Fte' lezo' gu'
le' daa tatabe' ngue'que' lezi'f. Ndlyazen le' Diox
tololianggac con'ndacloo gu'parnedre',ndee gu'.
Taandxe' gaca.

